
II. Kooperatibak eta COVID-19aren pandemia:  
laguntza, erresilientzia eta berregite hobea.

7. Abian dauden printzipio kooperatiboen adibide enblematiko bat Espainiako 
Mondragon Korporazioan dago. 100 kooperatiba inguruk osatzen dute Korporazioa, 
eta 80 000 langile baino gehiago ditu. COVID-19aren pandemian, taldeak erreserba 
solidarioko funtsak erabili zituen, taldekideek elkarri laguntzeko; halaber, aldi baterako 
langileak taldeko kooperatiben artean birkokatu zituen, lanpostuen galera murrizteko. 
Taldearen kapitalizazio handiari esker, gaur egun 1500 milioi euro ari dira inbertitzen 
hiru industria-proiektu handitan, eta 5000 lanpostu berri sortuko dituzte. Ahalegin 
horiek araudi- eta legegintza-ingurune koherente eta lagungarri batek babesten ditu, eta 
agerian geratzen da, horren bidez, kooperatibek epe luzerako politikak behar dituztela, 
aurrera egiteko eta balizko krisietarako aldez aurretik prest egoteko.

